
Qëllimi
Kalkulimi i vlerave të NTC në interkoneksionet e Kosovës ( Kosovë- Serbi, Kosovë-Maqedoni, Kosovë- Shqipëri dhe Kosovë- Mali i Zi) bazohet në simulimet kompjuterike të rrjedhave të fuqisë në modelin e përbashkët të transmisionit i cili merr për bazë topologjinë aktuale dhe kushtet e operimit të regjionit të Evropës Jug-Lindore.
Kalkulimet përcaktojnë bazat e alokimit te drejtës së shfrytëzimit të kapacitetit të çdo interkoneksioni.

Ky dokument i referohet kalkulimit të kapacitetit të transmetimit për kushtet e importit apo eksportit nga linjat interkonektive te Kosovës. 

1. Fusha e Zbatimit

Metodologjia e llogaritjes së NTC-ve zbatohet nga Operatori i Sistemit te KOSTT në kalkulimet vjetore, mujore dhe ditore të kapaciteteve transmetuese të linjave interkonektive me sistemet fqinje.
2. Përgjegjësitë
Përgjegjës për zbatimin e kësaj procedure është Operatori i Sistemit, Sektori për planifikim afatmesëm.
3. DEFINICIONET, SIMBOLET DHE SHKURTESAT 

Definicionet e zakonshme të cilat përdoren në përcaktimin e metodës për vlerësim te NTC-ve janë te përshkruara në udhërrëfyesin e ETSO  dhe ne doracakun e operimit te ENTSO/E.
Kapaciteti Neto i Transmisionit NTC (Net Transfer Capacity) përcaktohet duke shfrytëzuar modelin e kompletuar  të rrjetit regjional te Evropës Jug-Lindore i cili merr për bazë edhe procesin e harmonizuar te mirëmbajtjes në nivelin regjional. 
Kalkulimi i  NTC-së realizohet në terma të ndryshëm kohor dhe atë në baza:

· vjetore

· mujor, javore dhe 

· ditore. 

Rregullat e përgjithshme të  ENTSO/E dhe definicionet paraqesin bazën e kalkulimit të NTC. Definicionet e indikatorëve të përcaktimit të kapaciteteve të interkoneksionit janë paraqitur në vijim:
TTC – Total Transfer Capacity (“Kapaciteti Total i Transferimit”) – paraqet vlerën maksimale të shkëmbimit të fuqisë në mes të dy zonave (sistemeve) pa i rrezikuar kriteret e sigurisë së operimit. TTC aplikohet për skenarin më të mundshëm  të parashikuar qe ndërlidhet me: gjenerimin, ngarkesën dhe konfiguracionin e rrjetit të transmisionit duke krijuar të ashtuquajturin Skenarin Bazë të Shkëmbimeve (Base Case Exchange- BCE). Vlera e llogaritur e TTC mund të ndryshoj nga vlera reale për shkak të pasigurive apo gabimeve në parashikim të konditave operuese të sistemit. Dallimi varet nga distanca kohore e parashikimit.
TRM-Transmission Reliability Margin (“Margina e besueshmërisë së Transmissionit”)  – paraqet kapacitetin 
rezervë

 të interkoneksionit i cili duhet të mos shfrytëzohet dhe atë për shkak të pasigurive ne llogaritjen e TTC, si dhe ne rast të ndodhive emergjente në 
sistem. Kjo pjesë e kapacitetit i zbritet kapacitetit total te transferimit me, qellim të ngritjes së fleksibilitetit të sistemit dhe anashkalimit të gabimeve në llogaritje dhe në parashikim. Aplikimi i TRM mundëson mirëmbajtjen e sigurisë së operimit të sistemit ashtu që transferi i fuqisë në asnjë rast të mos rrezikoj kriteret e sigurisë. Mënyra e përcaktimit të TMR ende nuk është harmonizuar në nivel Evropian, për shkak të karakteristikave unike që ka secili 
sistem
 ne veçanti. KOSTT aplikon formën impirike të llogaritjes së TRM e cila zbatohet nga një numër i konsiderueshëm i OST-ve  te Evropës:

Ku n paraqet numrin e linjave te interkoneksionit në mes 
të dy zonave.
NTC – Net Transfer Capacity ( Kapaciteti Neto i Transferit) paraqet kapacitetin maksimal te shkëmbimit të fuqisë në me të dy zonave, kompatibil me standardet e sigurisë të aplikueshme në të dy zonat dhe duke marrë parasysh pasiguritë teknike gjatë parashikimit të konditave te rrjetit. NTC definohet si:

AAC – Already Allocated Capacity (Kapaciteti veç se i Alokuar) paraqet vlerën totale të kapacitetit të alokuar të transmisionit paraprakisht i rezervuar bazuar në kontratat e mëparshme afatgjata dhe nga rezervimet e kapaciteteve paraprakisht te shitura. Ne skenarin bazë nuk merret parasysh AAC.
ATC – Available Transfer Capacity (Kapaciteti i Transferit në Dispozicion) paraqet kapacitetin e mbetur te transmisionit i cili i ofrohet tregut, pas procedurave te alokimit.

ATC definohet si: 

Në figurën 1 është ilustruar koncepti i kapaciteteve te transmisionit  bazuar në formulat e lartpërmendura.

Figura 1. Definimi i indikatorëve te kapacitetit te interkoneksionit
4. Lidhshmëria me dokumente tjera
· “Definitions of Transfer Capacities in liberalised Electricity Markets, ETSO,            April 2001”

· “Procedures for Cross-Border Transmission Capacity Assessments, ETSO, October 2001”

· Dokumenti (EC) 714/2009 Parlamentit Europian si dhe Politika nr: 4 dhe aneksi  (ENTSO-E).
· Kodi i Rrjetit
· Rregullat e tregut

5. Përshkrimi i METODOLOGJISË

Vlerësimi i kapaciteteve të interkoneksionit realizohet përmes kalkulimit te rrjedhave te fuqisë. Te dhënat e nevojshme për vlerësimin e NTC te përshkruara në udhëzuesin e publikuar të ENTSO/E janë:
· Modeli adekuat  i rrjetit i cili mundëson përcaktimin e influencës reciproke ndërmjet  sistemeve fqinje

· Vlerësimi i gjenerimit dhe ngarkesës për të simuluar shkëmbimet ndërkufitare (rasti bazë)

· Procedura për harmonizim dhe konfirmim te dhënave hyrëse për OST- e involvuara 
· Udhërrëfyesi për realizimin  e simulimeve te shkëmbimeve ndër kufitare në mënyrë sa më realiste dhe të kuptueshme.
Të gjitha OST e involvuara janë përgjegjëse për sigurimin e të dhënave hyrëse të nevojshme për kalkulim të rrjedhave të fuqisë për sistemin e vet:
· Modeli relevant i rrjetit dhe topologjia

· Te dhënat teknike të rrjetit

· Vlerësimin e gjenerimit dhe ngarkesës

· Kufizimet teknike dhe operative

Për sistemet relativisht të vogla preferohet modeli i shkalles së lartë me një numër të konsiderueshëm të sistemeve te cilat praktikisht influencohen nga shkëmbimet ndërkufitare te shkaktuara nga rrjedhat tërthore te fuqisë.
Përcaktimi i kapacitetit  maksimal të transmisionit në mes të dy zonave (sistemeve) fqinje  A dhe B realizohet në atë mënyre qe niveli i shkëmbimit vazhdimisht rritet deri ne shfaqjen e kufizimit te parë në rrjetin e dy sistemeve dhe sistemeve të treta të influencuara,  që mund të manifestohet si mbingarkesë kritike apo nën/mbi -tension kritik në çfarëdo elementi (linjë, transformator) apo nyje transmetuese (zbara te NS).
Procesi  fillon nga rasti bazë, fillimisht i harmonizuar nga TSO-të e involvuara. Në sistemin A ngritët gjenerimi, ndërsa ne sistemin B për te njëjtën vlerë ulet gjenerimi, duke shkaktuar rritjen e flukseve të fuqisë e cila rrjedh edhe në linjat tjera të sistemeve përreth  (sistemi X) që ndryshe quhen rrjedha paralele. Vlera maksimale e  gjenerimit të ngritur në zonën A dhe e njëjta e reduktuar në zonën B, paraqet vlerën 
[image: image6.wmf]DE

, ashtu siç është paraqitur në figurën 2. Procedura e llogaritjes se NTC për shkëmbime të fuqisë nga zona B në zonën A përsëritet në të njëjtën mënyrë, ku tani rritja e gjenerimit bëhet ne zonën B, ndërsa ulja në zonën A. Në përgjithësi, për kahje të ndryshme të shkëmbimeve të fuqisë (А→B ose B→A), fitohen rezultate të ndryshme të vlerave  të NTC-së.

Figura 2. Skema konceptuale e definimit të NTC

5.1 
Metodologjia e  llogaritjes së NTC-ve për importe dhe eksporte te Kosovës
KOSTT është përgjegjës  për operimin e  sistemit të transmisionit te Kosovës duke përfshirë edhe interkoneksionet e saj me vendet fqinje, ashtu që të garantoj siguri të furnizimit dhe të ofroj tregut të energjisë në mënyrë transparente kapacitet maksimal transmetues ne dispozicion. Procesi i llogaritjes së NTC-ve fillon me krijimin e modelit kompjuterik për rastin  Bazë te shkëmbimeve (Base Case Exchange -BCE) të KOSTT-it  dhe  vendeve të rajonit . Ne model vendosen programet e parashikuara te shkëmbimeve të Kosovës për reference kohore te caktuar. Që modeli te jetë sa me real, shfrytëzohen edhe te dhënat historike te regjistruara ashtu që të parashikohen ndryshimet ne sistemin elektrik. E njëjta  procedure aplikohet të të gjitha OST-të e rajonit qe përfshijnë vendet e Evropës Jug-Lindore. Pas kompletimit te modelit bazë BCE e gjithë rajonit (i harmonizuar), çdo TSO individuale dërgon modelet e parashikuara qe korrespondojnë me programet e para-definuara (BCE) te koordinatori i cili bashkon modelet e veçanta në një model të vetëm. Vendet te cilat shkëmbejnë modelet dhe nga te cilat krijohet modeli regjional i kompletuar janë: Kosova, Shqipëria, Bosnja dhe Hercegovina, Bullgaria, Kroacia, Maqedonia, Serbia, Mali i Zi, Greqia, Hungaria, Austria, Rumania, Sllovenia Italia dhe Ukraina.
Pas bashkimit te modeleve individuale ne një model te vetëm, krijohet modeli BCE për Evropën Jug-Lindore, i cili harmonizohet ne aspektin e definimit te elementeve kritik dhe rënieve kritike te elementeve ( linja, transformator) te sistemeve në veçanti.
Me qëllim të kalkulimit të vlerave maksimale të TTC (NTC)  për import/eksportet e sistemit te transmisionit  të Kosovës, duke marrë parasysh edhe rrjedhat tërthore në linjat interkonektive të sistemeve të vendeve tjera të rajonit si dhe duke pasur  parasysh madhësitë relativisht të vogla te një numri te madh të sistemeve të rajonit, KOSTT realizon kalkulime të kombinuara të TTC (NTC). Dy zonat për të cilat kalkulohet TTC përbëhen nga disa TSO, të përzgjedhura varësisht se në cilat linja të interkoneksionit  dëshirohet të kalkulohet TTC (NTC).
Rasti 1. Kalkulimi i kapacitetit të interkoneksionit në mes të KOSTT(KS) dhe EMS(SR)  i cili përfshinë linjat e interkoneksionit:

· 400 kV NS Kosova B- NS Nish

· 220 kV NS Podujeva – NS Krushevci

si dhe kapacitetit të interkoneksionit në mes të KOSTT(KS)  dhe CGES(MN) që përfshinë linjën:

· 400 kV NS Peja 3 - NS Ribarevina 

realizohet  duke përdorur metodën e kombinuar e cila rekomandohet për sistemet e vogla te ndërlidhura me disa OST. Me këtë rast krijohen dy zonat A dhe B si ne vijim:
· Sistemi A= Serbia, Mali i Zi dhe Bullgaria

· Sistemi B= Kosova, Shqipëria, Maqedonia

[image: image8.emf]
Figura 2. Skema konceptuale e llogaritjes se NTC me EMS dhe CGES

Rasti 2. Kalkulimi i kapacitetit te interkoneksionit në mes të KOSTT(KS) dhe MEPSO(NMK)   i cili përfshinë linjën e interkoneksionit:
· 400 kV NS Ferizaj 2- NS Shkupi 5

si dhe kapacitetit të interkoneksionit në mes të KOSTT(KS) dhe OST(AL) që përfshinë linjat:

· 220 kV NS Prizreni 2 - NS Fierza 

· 400 kV NS Kosova B-NS Komani

realizohet  gjithashtu duke përdorur metodën e kombinuar. Me këtë rast krijohen dy zonat A dhe B si në vijim:
· Sistemi A=Kosova,  Serbia, dhe Bullgaria

· Sistemi B= Shqipëria, Maqedonia dhe Greqia

Figura 3. Skema konceptuale e llogaritjes se NTC me MEPSO  dhe OST

Gjatë llogaritjes,  gjenerimi në zonën A ngritët për ΔΕ, proporcionalisht me kapacitetin e mbetur të gjeneratorëve në atë zone, përderisa në zonën B me vlerë të njëjtë ulet gjenerimi. Nëse sistemi në konditat e kriterit të sigurisë N-1 mbërrin kufirin e sigurisë në cilindo element të rrjetit te Evropës Juglindore, atëherë përcaktohet TTC-ja (Kapaciteti Total i Transferit) ne mes të dy zonave:

TTC = BCE+ΔΕ.
ndërsa NTC:

NTC = BCE + ΔΕ – TRM   = TTC - TRM.

5.2 Definimi i metodës së  ngritjes dhe uljes se gjenerimit
Përcaktimi i saktë i NTC ndërlidhet me mënyrën se si realizohet ngritja e gjenerimit ne njërën anë dhe ulja në anën tjetër. Pozita e gjeneratorëve dhe karakteristikat teknike si fuqia maksimale dhe minimale luajnë rol të rëndësishëm në përcaktimin adekuat te NTC-ve. Metodat të cilat mund të përdoren janë:
· Proporcionalisht me rezervën e gjeneratorëve  :

· Proporcional me aranzhimin e gjeneratorëve

· Ngritje/ulje e bazuar ne dispeçim ekonomik te gjeneratorëve 
KOSTT për përcaktimin e NTC-ve me vendet fqinje aplikon metodën e parë (Proporcionalisht me rezervën)  e cila është përshkruar si më poshtë:

Në rastin bazë gjeneratorët e zonës A apo B nuk operojnë me fuqinë e tyre maksimale, zonat kanë rezervë gjeneruese e cila mund të ngritët apo të ulet. Metoda proporcionale ngritë/ulë  në mënyrë proporcionale prodhimin ne të gjithë gjeneratorët (ne operim) në raport me fuqinë e mbetur te secilit prej tyre. 

Ngritja bëhet proporcionalisht me kapacitetin e mbetur   Pgmax – PgRasti bazë  ,  ndërsa ulja proporcionalisht me  PgRasti bazë –  Pgmin  Kjo metodë jep rezultate të kënaqshme kur sistemet punojnë në kondita normale pasi që  respektohen limitet teknike ne rrjetin e transmisionit. 
5.3 Llogaritja vjetore, mujore, javore dhe ditore  e NTC-ve                  

Kalkulimi i  NTC-së ne regjionin e Evropës Juglindore realizohet në terma të ndryshëm kohor dhe atë në baza:

•
vjetore

•
mujor dhe javore
•
ditore
Modeli i Kosovës përmban rrjetin: 400kV,  220 kV dhe 110kV. 

5.4 Llogaritja vjetore

Kapaciteti Neto i Transferit (NTC)  vjetor  ne mes te KOSTT-it dhe sistemeve fqinje në të dy drejtimet,  llogaritet për periodën nga 01 Janar (ora 00:00  CET) deri me 31 Dhjetor (ora 24:00  CET) për vitin vijues referent. Llogaritja vjetore e NTC-së merr parasysh planin regjional të harmonizuar  të mirëmbajtjes së rrjetit horizontal.
Llogaritja bëhet në modelin parashikues të ENTSO/E i cili përmban dy regjime operuese: dimëror (janari) dhe veror (korriku).
KOSTT dhe secila OST fqinje kryejnë   analizat e sigurisë së sistemit dhe llogarisin  vlerat e NTC-ve. Vlerat e llogaritura te NTC-ve shkëmbehen nga të gjitha OST-të dhe harmonizohen. Nëse nuk arrihet pajtueshmëri, aprovohet vlera me e ulet e llogaritur e NTC-së. 
ATC vjetore paraqitet si ne vijim: 

ATC Vjetore = 100% NTCVjetore
5.5 Llogaritja mujore dhe javore e NTC-ve
Llogaritja mujore dhe javore e vlerave te NTC-ve  realizohet nga KOSTT dhe OST fqinje ne baza mujore për orën 10:30 (CET tarifa e lartë). Llogaritje mujore dhe javore  shtesë mund te realizohet ne rast se ndonjëra nga linjat kritike (me efekt te madh negativ) planifikohet te jete jashtë punës për shkaqe te ndryshme si; mirëmbajtje e paplanifikuar, prishje, implikime te projekteve tjera infrastrukturore etj. Palët duhet të lajmërojnë njëri tjetrin për hapjen e pa planifikuar te çfarëdo elementi të sistemit i cili mund të rrezikoj sigurinë e rrjetit regjional dhe i cili ndikon ne reduktim te kapaciteteve te interkoneksioneve.
Secila OST ne mënyrë të pavarur llogarit vlerat e NTC ne modelin e njëjtë të harmonizuar dhe te njëjtat shkëmbehen ndërmjet veti. Nëse nuk arrihet pajtueshmëri ne harmonizim te vlerës se NTC-së atëherë vlera me e ulët pranohet nga te dy palët.
Pas llogaritjes se NTC mujore për të dy drejtimet, atëherë Kapaciteti mujor në Dispozicion i Transferit ATC i cili i ofrohet tregut llogaritet si ne vijim:
ATC Mujore = NTCMujore – AAC Vjetore                                                     
ku  
ATCMujore  = Kapaciteti i Transferit ne Dispozicion për ankand (shitje) mujor, 

NTCMujor  = Kapaciteti Neto i Transferit  për ankand mujore  dhe

AAC Vjetore = Kapaciteti  veç se i Alokuar nga ankandi vjetor    
5.6  Llogaritja ditore e NTC-ve

Llogaritja  ditore e NTC-ve bazohet ne modelin DACF- “day-ahead congestion forecast” i cili përmban edhe modelet e Kosovës dhe fqinjëve te saj. Modeli përmban te dhënat e parashikuara për ankandin ditor (ditën vijuese) të gjenerimit, ngarkesës dhe te topologjisë së rrjetit.
Pas llogaritjes se NTC ditore për të dy drejtimet, atëherë Kapaciteti ditor në Dispozicion i Transferit ATC i cili i ofrohet tregut llogaritet si ne vijim:

ATC Ditore = NTCDitore- AACVjetore - AACMujore,javore
ku  

ATCDitore  = Kapaciteti i Transferit ne Dispozicion për ankand (shitje) ditore, 

NTCDitore  = Kapaciteti Neto i Transferit  për ankand ditor  

AAC Mujore,javore = Kapaciteti  veç se i Alokuar nga ankandi mujor ( i shpallur)    

AAC Vjetore = Kapaciteti  veç se i Alokuar nga ankandi vjetor (i shpallur)   

Shtojca 1.

Diagrami i metodologjisë së përcaktimit të TTC

1. TSO-të përgatisin modelin në formatin (UCT),

2. Bëhet modeli rajonal i bashkuar,
3. Bëhet Harmonizimi i programit të shkëmbimit (∑ = 0),
4. Bëhet Percaktimi TTC = ∆ Emax +BCE,
5. Bëhet vlerësimi :

   NTC = TTC – TRM

   ATC = NTC - AAC   

Kjo metodologji përshkruhet më në detaje në bllok diagramin si më poshtë:

Harmonizimi bilateral ndërmjet TSO-ve
-Në rast se nga llogaritjet që bëhen nga çdo TSO rezultojnë dy vlera te ndryshme të TTC, atëherë konsiderohet vlera më e vogël, pra në rastet e mos-harmonizimit, zbatohet principi i parimit të minimumit të dy vlerave të TTC në të njëjtin kufi dhe drejtim .

-Shuma e kapacitetit te shkëmbimit për të gjithë kufijt, shumëzohet me koeficientin 0.7, për të përcaktuar kapacitetin importues/eksportues të zones duke bërë reduktimin propocional për çdo kufi.

-Vlera vjetore e NTC për çdo interkonektor dhe drejtim fluksi përcaktohet duke marrë në konsiderate vlerën minimale mujore që është përdorur, shfrytëzuar , në tre vitet e fundit (dakordohen me TSO-të fqinje )

-Vlerat mujore të NTC duhet të llogariten dhe të harmonizohen me TSO-te fqinje për çdo kufi veçmas, brenda datës 7 të çdo muaji për muajin e ardhshëm sipas kesaj procedure:

-10 ditë para përfundimit të afatit të harmonizimit, shkëmbehen të 
dhënat, modeli nacional me të gjitha nyjet e nivelit 220/400 kV, 
ndërmjet TSO-ve, në formatin e aprovuar UCT

-5 ditë para perfundimit të afatit të harmonizimit, kryhen llogaritjet 
(simulimet) për vlerat e TTC/NTC që rezultojnë nga plotesimi i kriterit 
N-1 të zbatuar per çdo zonë kontrolli,

-2 ditë para përfundimit të afatit të harmonizimit, shkëmbehen vlerat e 
percaktuara të TTC për çdo kufi, dhe fillon procesi i harmonizimit te 
tyre. Ne rast mosperputhje te vlerave të llogaritura, dhe nëse palët nuk 
arrijnë të bindin njera tjetren, atëherë vlera më e vogël e TTC hyn 
automatikisht në fuqi.

Avantazhet e vlerësimit korrekt të NTC
1-Nuk do të cënonte sigurinë e punës së sistemit në rajon dhe në rajonet fqinje, duke garantuar regjim pune të sigurt brenda standardeve te sigurisë (të pranuara).

2-Nuk do të limitonte në mënyrë të panevojshme shkëmbimin e energjisë ndërmjet rajoneve dhe nuk do të ndikonte në deformimin e tregut dhe rritjen artificale të çmimit të energjisë elektrike në sistem dhe  rajon .

3-Një  analizë korrekte do të identifikonte elementet kritik të sistemit transmetues dhe do të orientonte investimet duke rritur efiçiencen e tyre  duke berë të mundur rritjen e kapacitetit transmetues të sistemit

Lëshimi i programit dhe regjistrimi i rastit bazë (BCE)





Lista e nyjeve të angazhuara në exp/imp.





Formimi i programit të shkëmbimit (+50/-50)





Lëshimi i programit me shkëmbimet





Kalkulimi i N-1 për linjat (analiza e sigurisë)





Përcaktimi i kapacitetit total të transmetimit (TTC)

